
INTERFAOL METODLARDAN FOYDALANISHNING TA’LIM VA
TARBIYA JARAYONIDAGI O‘RNI VA AHAMIYATI
Allamov Shavkat Sharipovich
UrDU Pedagogika fakulteti “Maktabgacha ta’lim
metodikasi kafedrasi o‘qituvchisi”.

“....Biz yoshlarga doir davlat siyosatini hech og’ishmasdan, gat’iyat bilan davom
ettiramiz. Nafagat davom ettiramiz, balki bu siyosatni eng ustuvor vazifamiz sifatida
bugun zamon talab gilayotgan yuksak darajaga ko’taramiz.”...}

Sh.Mirziyoyev.

Annotatsiya. Ushbu maqolada ta’lim va tarbiya jarayonida interfaol metodlardan
foydalanishning o‘rni va ahamiyati haqgidagi fikrlar bayon gilingan. Ta’lim tizimida
yangi pedagogik texnologiyalar, shu jumladan, axborot-texnologiyalari yordamida
bilim olishni rivojlantirishi hagida ham gisgacha tushunchalar keltirilgan.

AHHOTamusi. B 370l crathe 0OCYyXHaeTrcs pojib U BaXXHOCTh HCIIOIb30BAHUS
WHTEPAKTUBHBIX METOJOB B TMpenojaBaHud u oO0yudeHuu. Kpartko omnucana
pa3paboTKa HOBBIX MEAArOrMue€CKUX TEXHOJOTMH B CUCTEME 00pa3oBaHUs, B TOM
qrciie THPOPMAIIUOHHBIX.

Annotation. This article discusses the role and importance of using interactive
methods in teaching and learning. The development of new pedagogical
technologies in the education system, including information, is briefly described.

Kalit so’zlar: interfaol metod, ta’lim jarayoni, multimedia, elekton darslik, elektron
tagdimot.

KiioueBble cJI0BA: MHTEPAKTUBHBINA METOJ, y4E€OHBIM MpOIecC, MYJIbTUMEINa,
AJIEKTPOHHBIN YUeOHUK, DIEKTPOHHAS MPE3CHTAIIHS.

1 Sh.Mirziyoyev-“Erkin va farovon, demokratik O’zbekiston davlatini birgalikda barpo etamiz.”-T. O’zbekiston-
2017.

Key words: interactive method, educational process, multimedia, electronic book,
electronic presentation.

Hozirda ta’lim metodlarini takomillashtirish sohasidagi asosiy yo‘nalishlardan biri
interfaol ta’lim va tarbiya usullarini joriy qilishdan iborat. Barcha fan o‘qituvchilari
dars mashg‘ulotlari jarayonida interfaol usullardan borgan sari kengroq
foydalanmoqdalar.

Interfaol metod — ta’lim jarayonida o‘quvchilar hamda o‘qituvchi o‘rtasidagi
faollikni oshirish orqali o‘quvchilarning bilimlarni o‘zlashtirishini faollashtirish,
shaxsiy sifatlarini rivojlantirishga xizmat giladi.? Interfaol metodlarni qo‘llash
dars samaradorligini oshirishga yordam beradi. Interfaol ta’limning asosiy
me’zonlari: norasmiy bahs-munozaralar o‘tkazish, o‘quv materialini erkin bayon
etish va ifodalash imkoniyati, ma’ruzalar soni kamligi, lekin seminarlar soni
ko‘pligi, o‘quvchilar tashabbus ko‘rsatishlariga imkoniyatlar yaratilishi, kichik
guruh, katta guruh, sinf jamoasi bo‘lib ishlash uchun topshiriglar berish, yozma
ishlar bajarish va boshgqa metodlardan iborat bo‘lib, ular ta’lim-tarbiyaviy ishlar
samaradorligini oshirishda o°ziga xos ahamiyatga ega. Interfaol usullarni qo‘llash
natijasida o‘quvchilarning mustaqil fikrlash, tahlil qilish, xulosalar chiqarish, oz
fikrini bayon qilish, uni asoslagan holda himoya qila bilish, sog‘lom muloqot,
munozara, bahs olib borish ko‘nikmalari shakllanib, rivojlanib boradi. Bu
masalada amerikalik psixolog va pedagog B. Blum bilish va emotsional
sohalardagi pedagogik magsadlarning taksonomiyasini yaratgan. Bu Blum
taksonomiyasi deb nomlanadi. U tafakkurni bilish qobiliyatlari rivojlanishiga
muvofiq ravishdagi oltita darajaga ajratdi. Unga ko‘ra tafakkurning rivojlanishi
bilish, tushunish, qo‘llash, tahlil, umumlashtirish, baholash darajalarida bo‘ladi. Shu
har bir daraja quyidagi belgilar hamda har bir darajaga muvofiq fe’llar namunalari
bilan ham ifodalanadi, jumladan:

Bilish-dastlabki tafakkur darajasi bo‘lib, bunda o‘quvchi atamalarni ayta oladi, aniq
qoidalar, tushunchalar, faktlar va shu kabilarni biladi. Bu tafakkur darajasiga
muvofiq fe’llar namunalari: qaytara bilish, mustahkamlay olish, axborotni

2 Xudayberganov SH.SH. “Boshlang’ich sinf o’quvchilarini matematika darslarida interfaol metodlar asosida o’quv
faolligini oshirish.” Polish Science Journal. Warsaw-2019. 45-bet.

yetkaza olish, aytib bera olish, yozish, ifodalay olish, farglash, taniy olish, gapirib
berish, takrorlash. Tushunish darajasidagi tafakkurga ega bo‘lganda esa, o‘quvchi
faktlar, qoidalar, sxema, jadvallarni tushunadi. Mavjud ma’lumotlar asosida
kelgusi oqibatlarni taxminiy tavsiflay oladi. Bu tafakkur darajasiga muvofiq
fe’llar namunalari:  asoslash, almashtirish, yaqqollashtirish, belgilash,
tushuntirish, tarjima qilish, qayta tuzish, yoritib berish, sharhlash,
oydinlashtirish.

Qo‘llash darajasidagi tafakkurda o‘quvchi olgan bilimlaridan fagat an’anaviy emas,
noa’nanaviy holatlarda ham foydalana oladi va ularni to‘g‘ri qo‘llaydi. Bu
tafakkur darajasiga muvofiq fe’llar namunalari: joriy qilish, hisoblab chiqish,
namoyish qilish, foydalanish, o‘rgatish, aniqlash, amalga oshirish, hisob-kitob
qilish, tatbiq qilish, hal etish. Tahlil darajasidagi tafakkurda o‘quvchi yaxlitning
gismlarini  va ular o‘rtasidagi o‘zaro bog‘ligliklarni ajrata oladi, fikrlash
mantiqidagi xatolarni ko‘radi, faktlar va oqibatlar orasidagi farqlarni ajratadi,
ma’lumotlarning ahamiyatini baholaydi. Bu tafakkur darajasiga muvofiq fe’llar
namunalari: keltirib chiqgarish, ajratish, tabagalashtirish, tasniflash, taxmin qilish,
bashorat qilish, yoyish, tagsimlash, tekshirish, guruhlash.

Umumlashtirish darajasidagi tafakkurda o‘quvchi ijodiy ish bajaradi, biror
tajriba o‘tkazish rejasini tuzadi, bir nechta sohalardagi bilimlardan foydalanadi.
Ma’lumotni yangilik yaratish uchun ijodiy qayta ishlaydi. Bu tafakkur darajasiga
muvofiq fe’llar namunalari: yangilik yaratish, umumlashtirish, birlashtirish,
rejalashtirish, ishlab chigish, tizimlashtirish, kombinastiyalashtirish, yaratish,
tuzish, loyihalash. Baholash darajasidagi tafakkurda o‘quvchi mezonlarni ajrata
oladi, ularga rioya qgila oladi, mezonlarning xilma-xilligini ko‘radi, xulosalarning
mavjud ma’lumotlarga mosligini baholaydi, faktlar va baholovchi fikrlar
orasidagi farqlarni ajratadi. Bu tafakkur darajasiga muvofiq fe’llar namunalari:
tashhislash, isbotlash, o‘lchash, nazorat qilish, asoslash, ma’qullash, baholash,
tekshirish, solishtirish, giyoslash.

Interfaol usullar ko‘p turli bo‘lib, ularning hammasi ham har qanday progressiv
usullar kabi eng avvalo, o‘gituvchidan mashg‘ulot oldidan katta tayyorgarlik
ko‘rishni talab qiladi. Bu mashg‘ulotlarni tashkil qilishda interfaol darsning
asosly xususiyatlarini uning an’anaviy darsga nisbatan ayrim farqlarini ko‘rib
chiqib, tahlil gilish asosida quyidagi xulosalarga kelish mumkin:

1. O‘quv rejadagi fanlarni o‘qitishda qaysi mavzular bo‘yicha interfaol darslar
tashkil gilish magsadga muvofigligini hisobga olish zarur. Bunda har bir mavzu
bo‘yicha mashg‘ulotning maqsadiga to‘liq erishishni ta’minlaydigan interfaol yoki
an’anaviy mashg‘ulot turlaridan foydalanish ko‘zda tutiladi.

2. Interfaol mashg‘ulotning samarali bo‘lishi uchun o‘quvchilar yangi
mashg‘ulotdan oldin uning mavzusi bo‘yicha asosiy tushunchalarni va dastlabki
ma’lumotlarni bilishlarini ta’minlash zarur.

3. Interfaol mashg‘ulotda o‘quvchilarning mustaqil ishlashlari uchun an’anaviy
mashg‘ulotga nisbatan ko‘p vaqt sarflanishini hisobga olish zarur. Interfaol ta’lim
usuli — har bir o‘qituvchi tomonidan mavjud vositalar va o‘z imkoniyatlari
darajasida amalga oshiriladi. Bunda har bir o‘quvchi o‘z motivlari va intellektual
darajasiga muvofiq ravishda turli darajada o‘zlashtiradi. Interfaol ta’lim
texnologiyasi - har bir o‘qituvchi barcha o‘quvchilar ko‘zda tutilgandek
o‘zlashtiradigan mashg‘ulot olib borishini ta’minlaydi.

Bunda har bir o‘quvchi o‘z motivlari va intellektual darajasiga ega holda
mashg‘ulotni oldindan ko‘zda tutilgan darajada o‘zlashtiradi. Interfaol
mashg‘ulotlarni amalda qo‘llash bo‘yicha ayrim tajribalarni o‘rganish asosida
bu mashg‘ulotlarning sifat va samaradorligini oshirishga ta’sir etuvchi ayrim
omillarni  ko‘rsatishimiz mumkin. Ularni shartli ravishda tashkiliy-pedagogik,
ilmiy—metodik hamda o‘qituvchiga, o‘quvchilarga, ta’lim vositalariga bog‘liq
omillar deb atash mumkin. Ular o‘z mohiyatiga ko‘ra ijobiy yoki salbiy ta’sir
ko‘rsatishini nazarda tutishimiz lozim.

Xulosa qilib aytish mumkinki, interfaol ta’lim bir vaqtda bir nechta masalani
hal etish imkoniyatini beradi. Bulardan asosiysi-o‘quvchilarning muloqot olib
borish bo‘yicha ko‘nikma va malakalarini rivojlantiradi, o‘quvchilar orasida
emotsional aloqalar o‘rnatilishiga yordam beradi, ularni jamoa tarkibida ishlashga,
0‘z o‘rtoqlarining fikrini tinglashga o‘rgatish orqali tarbiyaviy vazifalarning
bajarilishini ta’minlaydi. Shu bilan birga, amaliyotdan ma’lum bo‘lishicha, dars
jarayonida interfaol metodlarni qo‘llash o‘quvchilarning asabiy zo‘rigishlarini
bartaraf giladi, ular faoliyatining shaklini almashtirib turish, diqgatlarini dars
mavzusining asosiy masalalariga jalb gilish imkoniyatini beradi.

